
ԻՐԱՎԱԲԱՆԱԿԱՆ ԱՆՁԻՆ ՍՏՈՒԳԱՉԱՓՄԱՆ ԻՐԱՎՈՒՆՔԻ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով «Չափումների միասնականության ապահովման մասին» Հայաստանի Հանրապետության օրենքի 16-րդ հոդվածի 11-րդ մասը` Հայաստանի Հանրապետության կառավարությունը որոշում է.

1. Սահմանել իրավաբանական անձին ստուգաչափման իրավունքի տրամադրման կարգը` համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ





ՀՈՎԻԿ ԱԲՐԱՀԱՄՅԱՆ                      

Հավելված 
 ՀՀ կառավարության 2016 թվականի
                                                                               ---------------ի N  -- - Ն որոշման
ԿԱՐԳ

ԻՐԱՎԱԲԱՆԱԿԱՆ ԱՆՁԻՆ ՍՏՈՒԳԱՉԱՓՄԱՆ ԻՐԱՎՈՒՆՔԻ ՏՐԱՄԱԴՐՄԱՆ

                                   I. ԸՆԴՀԱՆՈՒՐ ԴՐՈՒՅԹՆԵՐ
1. Իրավաբանական անձին ստուգաչափման իրավունքի տրամադրման կարգով (այսուհետ՝ կարգ) կարգավորվում են իրավաբանական անձին չափումների միասնականության ապահովման բնագավառում չափման միջոցների (բացառությամբ հանրային ծառայությունների ոլորտի) ստուգաչափման իրավունքի տրամադրման հետ կապված հարաբերությունները: 

2. «Չափումների միասնականության ապահովման մասին» Հայաստանի Հանրապետության օրենքի 16-րդ հոդվածի 11-րդ մասին համապատասխան իրավաբանական անձին ստուգաչափման իրավունք է տալիս Հայաստանի Հանրապետության կառավարությունը՝ չափագիտության լիազոր մարմնի ներկայացմամբ:

3. Այն իրավաբանական անձը (այսուհետ՝ հայտատուն), ով ունի միջազգային օրենսդրական չափագիտության կազմակերպության ուղեցույցներով, միջազգային, տարածաշրջանային կամ ազգային ստանդարտներով սահմանված (ստուգաչափման մեթոդներ) չափանմուշներ, շենքային պայմաններ, ինչպես նաև ՀՀ «Չափումների միասնականության ապահովման մասին» օրենքի հոդված 16-ի 4-րդ մասին համապատասխան վկայագրված ստուգաչափողներ, փորձաքննության ենթակա փաստաթղթերի լրակազմին և սույն կարգի ձևին համապատասխան հայտ է ներկայացնում չափագիտության լիազոր մարմնին:

4. Սույն կարգում կիրառված են  «Չափումների միասնականության ապահովման մասին» Հայաստանի Հանրապետության օրենքով սահմանված հիմնական հասկացությունները:

II. ՀԱՅՏԱՏՈՒԻ ՉԱՓՄԱՆ ՄԻՋՈՑՆԵՐԻ ՍՏՈՒԳԱՉԱՓՄԱՆ ԻՐԱՎՈՒՆՔԻ ՏՐԱՄԱԴՐՄԱՆ ԳՈՐԾԸՆԹԱՑԻ ԿԱԶՄԱԿԵՐՊՈՒՄՆ ՈՒ ԻՐԱԿԱՆԱՑՈՒՄԸ

5. Հայտատուին ստուգաչափման իրավունքի տրամադրման գործընթացը ներառում է`
1) հայտի ներկայացում՝ համապատասխան փաստաթղթերի հետ համատեղ,

2) հայտատուի չափման միջոցների ստուգաչափման իրավունքի տրամադրման նպատակով ներկայացված հայտի և ուղեկից փաստաթղթերի փորձաքննություն,

3) հայտատուի չափագիտական ապահովվածության փորձաքննություն, 

4) հայտատուի չափման միջոցների ստուգաչափման իրավունքի տրամադրման որոշման ընդունում:

        6. Չափման միջոցների ստուգաչափման իրավունքի տրամադրման գործընթացը սկսվում է կարգի Ձևին համապատասխան ներկայացված հայտի և սույն կարգի 7-րդ կետով սահմանված փաստաթղթերի ներկայացմամբ և իրականացվում է  չափագիտության լիազորված մարմնի կողմից սահմանված չափման միջոցների ստուգաչափման կազմակերպման և իրականացման կարգին համապատասխան:       
III. ՀԱՅՏԻ ԵՎ ԱՆՀՐԱԺԵՇՏ ՓԱՍՏԱԹՂԹԵՐԻ ՆԵՐԿԱՅԱՑՈՒՄ
7. Հայտատուն չափագիտության լիազոր մարմնին է ներկայացնում հայտը`  համաձայն ձևի և հետևյալ փաստաթղթերի երկու օրինակ (պատճեններից մեկը պետք է լինի թղթային՝ ստորագրված, համարակալված և կնքված իրավաբանական անձի ղեկավարի կողմից, իսկ մյուսը՝ էլեկտրոնային կրիչով), այդ թվում՝  
1) իրավաբանական անձի պետական գրանցման համարը,

2) ստուգաչափման աշխատանքներ կատարող չափման միջոցի չափագիտական և տեխնիկական բնութագրերը, չափման միջոցի ստուգաչափման սխեման` հետևելիությամբ մինչև ազգային չափանմուշը,

3) իրավաբանական անձին պատկանող բոլոր էտալոնների, չափման միջոցների, օժանդակ սարքավորումների ցանկը` ուղեկցող փաստաթղթերով (տրամաչափարկման, ստուգաչափման, վկայագրման, տեսակի հաստատման), 

4) որակի ձեռնարկը, որը ներառում է ստուգաչափվող չափման միջոցի և ստուգաչափման միջոցների մասին տեղեկություններ, այդ թվում` աշխատանքի, արդյունքների հաշվառման և վավերագրման համակարգի առկայության վերաբերյալ, 

5) փաստաթղթեր չափման միջոցի ստուգաչափման աշխատանքներ կատարելու համար անհրաժեշտ տարածքների, սարքավորումների առկայության և դրանց պահպանման պայմանների  մասին, 

6) փաստաթղթեր որակի կառավարման  համակարգի ներդրման վերաբերյալ,

7) փաստաթղթեր ստուգաչափման աշխատանքներ կատարող անձնակազմի, դրանց մասնագիտական կրթության և առնվազն 3 տարվա ստուգաչափում կատարելու աշխատանքային փորձ ունենալու վերաբերյալ, 

8) ստուգաչափման աշխատանքներ կատարելու անհրաժեշտ հետևյալ  նորմատիվ փաստաթղթերի պատճեները և դրանց անվանացանկը (ստանդարտներ, մեթոդիկաներ, կարգեր)`

ա. չափման միջոցի ստուգաչափման գործող կամ հաստատված մեթոդիկաներ՝  չափման միջոցի  ստուգաչափման աշխատանքներ կատարելու համար, 

բ. փաստաթղթեր, որոնք կանոնակարգում են չափանմուշների` համապատասխան վիճակում պահպանման կանոնները (տրամաչափարկման, ստուգաչափման և սպասարկման ժամանակացույցերը, անձնագրերը, շահագործման փաստաթղթերը), 

գ. փաստաթղթեր, որոնք սահմանում են ստուգաչափման արդյունքների վերաբերյալ ինֆորմացիայի պահպանումը (հաշվետվություններ, աշխատանքային մատյաններ և այլն):

8. Ներկայացված փաստաթղթերի ցանկի մեկ օրինակն ընդունման ամսաթվի և գրանցման համարի նշումով տրվում է հայտատուին:

9. Չափագիտության լիազոր մարմինը ուսումնասիրում է հայտատուի կողմից ներկայացրած հայտի և ուղեկցող փաստաթղթերի օրինականությունն ու  ամբողջականությունը՝ սույն կարգի 6-րդ կետով սահմանված կարգի դրույթներին համապատասխան: Փաստաթղթերի օրինականությունն ու ամբողջականությունը  սույն կարգի 6-րդ կետով սահմանված կարգի դրույթներին չհամապատասխանելու դեպքում, այդ մասին 3 օրվա ընթացքում տեղեկացնում է հայտատուին և առաջարկում վերացնել թերությունները: Սույն կետով սահմանված ժամկետում թերությունները չվերացնելու դեպքում հայտը մերժվում է:

IV. ՉԱՓԱԳԻՏԱԿԱՆ ՓՈՐՁԱՔՆՆՈՒԹՅՈՒՆ
10. Չափագիտական փորձաքննությունն իր մեջ ներառում է ինչպես փաստաթղթային, այնպես էլ հայտատուի չափագիտական ապահովվածության փորձաքննությունները:
11. Հայտատուի կողմից ներկայացված հայտի և անհրաժեշտ փաստաթղթերի օրինականությունն ու ամբողջականությունը սույն կարգի 6-րդ կետով սահմանված  կարգի դրույթներին համապատասխանելու դեպքում 5 օրվա ընթացքում չափագիտության լիազոր մարմնի ղեկավարը ստեղծում է չափագիտական փորձաքննություն իրականացնող հանձնաժողով (այսուհետ՝ հանձնաժողով): 
12. Չափագիտական փորձաքննություն իրականացնող հանձնաժողովի լիազորություններն են`

1) փաստաթղթերի փորձաքննություն,

2) հայտատուի գտնվելու վայրում չափագիտական ապահովվածության փորձաքննություն,

3) փաստաթղթերի և չափագիտական ապահովվածության փորձաքննության արդյունքների հիման վրա եզրակացության կազմում,

4) սույն կարգի 15-րդ կետում նշված դեպքերում` հայտի մերժման հիմնավորման նախապատրաստում, հայտի մերժման մասին որոշման կայացում և որոշման` հայտատուին տրամադրում:

13. Հայտի և ուղեկցող փաստաթղթերի դրական փորձաքննության դեպքում, հայտատուի գտնվելու վայրում,  հանձնաժողովի կողմից իրականացվում է նրա չափագիտական ապահովվածության փորձաքննություն:
 14. Հանձնաժողովը չափագիտական փորձաքննություն իրականացնելու նպատակով փաստաթղթերի  և չափագիտական ապահովվածության փորձաքննության արդյունքների հիման վրա 3 օրվա ընթացքում կազմում է եզրակացություն:  

 15. Հայտատուի չափման միջոցների ստուգաչափման իրավունքի տրամադրման համար անհրաժեշտ փաստաթղթերում առկա թերությունները, ինչպես նաև հայտատուի չափագիտական ապահովվածության փորձաքննություն կատարելու արդյունքում  հայտնաբերված, սույն կարգի 6-րդ կետով սահմանված կարգի դրույթներին անհամապատասխանությունները 3 օրվա ընթացքում հայտատուի կողմից չվերացնելու դեպքում հանձնաժողովը նախապատրաստում է հայտի մերժման հիմնավորումը, որը 5 օրվա ընթացքում փոխանցվում է չափագիտության լիազոր մարմնին, որն էլ 5 օրվա ընթացքում կայացնում է հայտի մերժման մասին որոշում և այն հանձնում հայտատուին:

16. Հանձնաժողովի կողմից իրականացված փորձաքննության դրական արդյունքների դեպքում, առավելագույնը 6 օրվա ընթացքում, կազմվում է  եզրակացություն, որի մեկ օրինակը ներկայացվում է չափագիտության լիազոր մարմնին:
17. Ստուգաչափման իրավունքի տրամադրման գործընթացն իրականացվում է հայտի և համապատասխան փաստաթղթերի ներկայացման պահից ոչ ավելի, քան 30 օրվա ընթացքում:
18. Չափագիտության լիազոր մարմինը հանձնաժողովի դրական եզրակացության հիման վրա Հայաստանի Հանրապետության կառավարությանն է ներկայացնում հայտատուին ստուգաչափման իրավունքի տրամադրման վերաբերյալ որոշման նախագիծ:

VI. ՏԵՂԵԿԱՏՎՈՒԹՅԱՆ ՏՐԱՄԱԴՐՈՒՄ

19. Չափման միջոցների ստուգաչափման իրավունքի տրամադրման մասին տեղեկատվությունը (Հայաստանի Հանրապետության կառավարության որոշումը), ինչպես նաև օրենսդրությամբ սահմանված դեպքերում ստուգաչափման իրավունքի դադարեցման մասին տեղեկատվությունը տեղադրվում է չափագիտության լիազոր մարմնի էլեկտրոնային կայքում: 

Ձև
ՀՀ էկոնոմիկայի նախարար պարոն ……………………

               ___________________________​_______

              __________________________________
                                           
      (հայտատու իրավաբանական անձի անվանումը)

              __________________________________

                                                                               __________________________________

                                                                    
      (տնօրենի կամ տնօրենի կողմից լիազորված անձի անուն, ազգանուն, հայրանունը)

Հ  Ա  Յ  Տ
Խնդրում եմ Ձեր հանձնարարականը համապատասխան կառուցվածքային ստորաբաժանումներին՝ ներքոհիշյալ չափման միջոցների (չափման միջոցի) ստուգաչափման աշխատանքներ կատարելու իրավունքի տրամադրման գործընթացը կազմակերպելու վերաբերյալ.
1._______________________


____


             
(չափման միջոցի անվանումը)                                                    


2._______________________


____    

             
(չափման միջոցի անվանումը)                                                   


3._______________________


____
          

                     (չափման միջոցի անվանումը)                                                    


4._______________________


____




(չափման միջոցի անվանումը)                                                    


5._______________________


____




(չափման միջոցի անվանումը)                                                    


Առդիր` ներկայացվող փաստաթղթերը և դրանց անվանացանկը 2 օրինակից  «           » թերթից, ինչպես նաև էլեկտրոնային կրիչը՝ մեկ օրինակից:

Հայտատու`   ___

_____________     
_______

____________


(ստորագրություն)                                
 

(անուն, ազգանուն)
   Կ.Տ.

    «___» __________ 201   թ.          
Կազմակերպության տվյալները`________________________________________  

                                                                     




(հասցե,  հեռախոս, էլ. փոստ)
_____________________________________________________




ՀԻՄՆԱՎՈՐՈՒՄ

 «ԻՐԱՎԱԲԱՆԱԿԱՆ ԱՆՁԻՆ ՍՏՈՒԳԱՉԱՓՄԱՆ ԻՐԱՎՈՒՆՔԻ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

Որոշման ընդունումը պայմանավորված է «Չափումների միասնականության ապահովման մասին» ՀՀ օրենքի (այսուհետ` Օրենք) 16-րդ հոդվածի 11-րդ կետի, այն է` «Համապատասխան չափանմուշներ և մասնագիտացում ունեցող կադրերի, ինչպես նաև աշխատանքային անհրաժեշտ պայմանների առկայության դեպքում, բացառությամբ հանրային ծառայությունների ոլորտի, իրավաբանական անձին ստուգաչափման իրավունք տալիս է Հայաստանի Հանրապետության կառավարությունը` չափագիտության լիազոր մարմնի ներկայացմամբ` Հայաստանի Հանրապետության կառավարության սահմանած կարգով» կատարումն իրականացնելու նպատակով: 


2. Ընթացիկ իրավիճակը և խնդիրները


Ներկայումս Հայաստանի Հանրապետությունում ստուգաչափում իրականացնելու իրավունք ունի միայն ՀՀ չափագիտության ազգային ինստիտուտը, որը հանդիսանում է ՀՀ չափագիտության ազգային մարմին: Ստուգաչափման իրավունքի տրամադրման ընթացքում պետք է չափման միջոցը համադրվի ազգային էտալոնի հետ և տրվի ստուգաչափման վկայական, սակայն լինում են դեպքեր, երբ ինստիտուտը համապատասխան էտալոններ չի ունենում, բայց դրանք ունեն իրավաբանական անձինք (ԵՄ և ԵԱՏՄ կողմից ընդունված սկզբունք է իրավաբանական անձի կողմից ստուգաչափման իրականացումը): Համաձայն Օրենքի` ստուգաչափման իրավունքը տրամադրվում է համապատասխան կադրերի և սարքավորումների առկայության դեպքում, ինչպես նաև «Չափման միջոց կիրառող իրավաբանական անձինք և անհատ ձեռնարկատերերը պարտավոր են իրենց կողմից առևտրային նպատակներով կիրառվող Հայաստանի Հանրապետության կառավարության սահմանած չափման միջոցները ենթարկել ստուգաչափման»:

3. Տվյալ բնագավառում իրականացվող քաղաքականությունը

Ներկայումս չափագիտության ոլորտում տարվող քաղաքականությունն ուղղված է ստուգաչափման իրավունքի տրամադրման ապակենտրոնացմանն ու ՀՀ-ում տվյալ ոլորտում մրցակցային դաշտի խթանմանը:

4. Կարգավորման նպատակը և բնույթը

Սույն իրավական ակտի ընդունման նպատակը Հայաստանի Հանրապետությունում ստուգաչափման իրավունքի տրամադրման ապակենտրոնացումն է:

5. Նախագծի մշակման գործընթացում ներգրավված ինստիտուտները և անձինք

ՀՀ էկոնոմիկայի նախարարության ստանդարտացման, չափագիտության և տեխնիկական կանոնակարգման վարչություն, չափագիտության ազգային ինստիտուտի աշխատակազմ:

6. Ակնկալվող արդյունքը

Ստուգաչափման իրականացման նկատմամբ վստահության ապահովում և Հայաստանի Հանրապետությունում ստուգաչափման գործընթացի համապատասխանեցում ԵՄ և ԵԱՏՄ համապատասխան գործընթացներին: 

7. Այլ տեղեկություններ (եթե այդպիսիք առկա են)
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                        ԱՐԾՎԻԿ ՄԻՆԱՍՅԱՆ
ՏԵՂԵԿԱՆՔ

«ԻՐԱՎԱԲԱՆԱԿԱՆ ԱՆՁԻՆ ՍՏՈՒԳԱՉԱՓՄԱՆ ԻՐԱՎՈՒՆՔԻ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Որոշման ընդունումն այլ իրավական ակտերի ընդունման անհրաժեշտություն չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է միջազգային պայմանագրերով ստանձնած պարտավորություններին:

3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

  ԷԿՈՆՈՄԻԿԱՅԻ ՆԱԽԱՐԱՐ                                       ԱՐԾՎԻԿ ՄԻՆԱՍՅԱՆ
ՏԵՂԵԿԱՆՔ

«ԻՐԱՎԱԲԱՆԱԿԱՆ ԱՆՁԻՆ ՍՏՈՒԳԱՉԱՓՄԱՆ ԻՐԱՎՈՒՆՔԻ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Իրավաբանական անձին ստուգաչափման իրավունքի տրամադրման կարգը հաստատելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                        ԱՐԾՎԻԿ ՄԻՆԱՍՅԱՆ
ՏԵՂԵԿԱՆՔ

ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

Հասարակությանը նախագծի վերաբերյալ իրազեկում չի պահանջվում:

2. Հասարակության մասնակցությունը նախագծմանը և/կամ քննարկումներին

Հասարակության մասնակցություն որոշման նախագծմանը և/կամ քննարկումներին չի նախատեսվում:

3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

  ԷԿՈՆՈՄԻԿԱՅԻ ՆԱԽԱՐԱՐ                                            ԱՐԾՎԻԿ ՄԻՆԱՍՅԱՆ

ԱՄՓՈՓԱԹԵՐԹ
«Իրավաբանական անձին ստուգաչափման իրավունքի տրամադրման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ քաղաքաշինության նախարարություն,

 ,  20.05.2015թ.թիվ 01/12.2/2643-15
	Առարկություններ և առաջարկություններ չկան
	
	

	2.
	ՀՀ գյուղատնտեսության նախարարություն, 
թիվ ՍԿ/ԱՇ/3265-15,  20.05.2015թ.
	Նախագծի 1-ին կետով հաստատված N 1 հավելվածի՝
1. 3-րդ կետում հստակեցնել, թե որ լիազոր մարմնի մասին է խոսքը,
2. 9-րդ կետի 2-րդ ենթակետի ա. պարբերությունը հանել, հաշվի առնելով <<Լիցենզիայի մասին>> ՀՀ օրենքի 28-րդ հոդվածը,
3.նախագծի 2-րդ կետով հաստատված N2 հավելվածի վերջում առաջարկվում է հանել <<Կ.Տ.>> հապավումը՝ հաշվի առնելով նաև ՀՀ կառավարության 2011 թվականի փետրվարի 17-ի թիվ 140-Ն որոշումը,
4.նախագիծը համապատասխանեցնել <<Իրավական ակտերի մասին>> ՀՀ օրենքի 45-րդ հոդվածի 11-րդ մասի 2-րդ պարբերությանը։ 
	Չի ընդունվել

2-3 կետերով ներկայացված առաջարկությունները  հանվել են, կատարվել է վերահամարակալում

Ընդունվել է


	Լիազոր մարմնի սահմանման կարիք չկա, քանի որ Նախագծի հավելվածի 4-րդ կետով սահմանվում են Նախագծում օգտագործվող հասկացությունները (լիազոր մարմին է հանդիսանում ՀՀ էկոնոմիկայի նախարարությունը)

Կատարվել է համապատասխան փոփոխություն

	3.
	ՀՀ էներգետիկայի նախարարություն, 
թիվ 01/22.2/2592-15,  21.05.2015թ.
	Առարկություններ և առաջարկություններ չկան
	
	

	4.
	ՀՀ բնապահպանության նախարարություն, 
թիվ 1/04.3/11074-15,  21.05.2015թ.
	Առարկություններ և առաջարկություններ չկան
	
	

	5.
	ՀՀ առողջապահության նախարարություն,
 թիվ ԱՄ/5773-15,  22.05.2015թ.
	1.Նախագծում «Չափումների միասնականության ապահովման մասին» Հայաստանի Հանրապետության օրենքի 16-րդ հոդվածի 11-րդ կետ բառերում կետ բառն անհրաժեշտ է փոխարինել մաս բառով՝ հիմք ընդունելով Իրավական ակտերի մասին ՀՀ օրենքի 41-րդ հոդվածի 3-րդ մասի պահանջները:
2. Նախագծի վերնագիրն անհրաժեշտ է խմբագրել և համապատասխանեցնել նախագծի 1-ին և 2-րդ կետերով հաստատվող հավելվածների վերնագրերին՝ Իրավական ակտերի մասին ՀՀ օրենքի 40-րդ հոդվածի 1-ին մասի պահանջներին համապատասխանեցնելու նպատակով: 
3.Նախագծի  Հավելված 1-ի 3-րդ կետում «ծառայություն» բառից հետո անհրաժեշտ է ավելացնել մատուցելու և բառերը:
4.Նախագծի Հավելված 1-ի 37-րդ կետում «երեք մասնագետ» բառերից առաջ անհրաժեշտ է ավելացնել «նվազագույնը» բառը: 
	Ընդունվել է

Ընդունվել է

Չի ընդունվել

Ընդունվել է
	Կատարվել է համապատասխան փոփոխություն 

Կատարվել է համապատասխան փոփոխություն

Կատարվել է համապատասխան փոփոխություն

Չափագիտական ծառայությունը գործունեության տեսակ չէ, այլ ստորաբաժանում է, որն իրականացնում է համապատասխան չափման միջոցի ստուգաչափում: Չափումների միասնականության բնագավառում փորձարկման լաբորատորիաները համարվում են չափագիտական ծառայություն


	6.
	ՀՀ  տրանսպորտի և կապի նախարարություն,
 , 22.05.2015թ.թիվ 01/16.1/5806-15 
	Առարկություններ և առաջարկություններ չկան
	
	

	7.
	ՀՀ ԳՆ սննդամթերքի անվտանգության պետական ծառայություն,

, 01.06.2015թ.թիվ ՍԿ/ԱՇ/3484-15 
	1. Նախագծի վերնագրում հաստատելու բառը փոխարինել սահմանելու բառով, ելնելով «Չափումների միասնականության ապահովման մասին» Հայաստանի Հանրապետության օրենքի 16-րդ հոդվածի 11-րդ մասի պահանջներից.
2. Նախագծի նախաբանի և N 1 հավելվածի 2-րդ կետի 11-րդ կետը բառերը փոխարինել 11-րդ մասը բառերով, հաշվի առնելով Իրավական ակտերի մասին ՀՀ օրենքի 41-րդ հոդվածի 3-րդ մասի պահանջները.
3. Նախագծի 1-ին, 2-րդ և 3-րդ կետերը շարադրել հետևյալ խմբագրությամբ.
   1. Սահմանել` 
1) Իրավաբանական անձանց ստուգաչափման իրավունքի տրամադրման կարգը` համաձայն N 1 հավելվածի:

2)  Չափման միջոցների ստուգաչափման աշխատանքներ կատարելու իրավունքի տրամադրման հայտի ձևը` համաձայն N 2 հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:.
4. Նախագծի N1 հավելվածի 1-ի սահմանվում են բառերը փոխարինել կարգավորվում են բառերով, հաշվի առնելով, որ կարգով հարաբերությունները կարգավորվում են:
5. Նախագծի N1 հավելվածի 6-րդ կետի չպետք է գերազանցի բառերը փոխարինել չի գերազանցում բառերով.
6. Նախագծի N 1 հավելվածի 8-րդ կետի հավաստվում է բառերը փոխարինել տրվում է քանի որ համաձայն «Չափումների միասնականության ապահովման մասին» Հայաստանի Հանրապետության օրենքի 16-րդ հոդվածի 11-րդ մասի իրավաբանական անձի չափման միջոցի ստուգաչափման իրավունքը տրվում է.
7. Նախագծի N 1 հավելվածի 9-րդ կետի 2-րդ ենթակետը շարադրել կետի տեսքով, քանի որ նրանով շարադրվում է փորձաքննության ենթակա փաստաթղթերի փաթեթի մեջ մտնող փաստաթղթերի տեսակները, ինչպես նաև 9-րդ կետի 2-րդ ենթակետի «է» պարբերությունից հանել բարձրագույն բառը, քանի որ նշված աշխատանքները հնարավոր է իրականացնել նաև մասնագիտական, սակայն ոչ բարձրագույն կրթություն չունեցող անձանց կողմից:
8. Նախագծի N1 հավելվածի 21-րդ կետի չպետք է գերազանցի բառերը փոխարինել չի գերազանցում բառերով:
9. Նախագծի N1 հավելվածի 25-րդ կետի ձևակերպում է բառերը փոխարինել նախապատրաստում է բառերով.
10. Նախագծի N1 հավելվածի 30-րդ կետի պետք է պարունակի բառերը փոխարինել պարունակում է. բառերով.
11. Նախագծի N 1 հավելվածի 31-րդ կետի պետք է հիմնավորված լինեն բառերը փոխարինել հիմնավորվում են բառերով.
12. Նախագծի N 1 հավելվածի 32-րդ կետի պետք է պարբերաբար անցկացնեն բառերը փոխարինել պարբերաբար անցկացնում են բառերով, պետք է արձանագրվեն և պահպանվեն բառերը փոխարինել արձանագրվում և պահպանվում են բառերով.

13. Նախագծի N 1 հավելվածի 34-րդ կետի պետք է մշակել և հաստատել բառերը փոխարինել մշակվում և հաստատվում են բառերով.

14. Նախագծի N 1 հավելվածի 36-րդ կետի պետք է առկա լինեն բառերը փոխարինել առկա են բառերով.

15. Նախագծի N 1 հավելվածի 38-րդ կետի պետք է սահմանված լինեն բառերը փոխարինել սահմանված են բառերով, պետք է որակավորված լինեն բառերը փոխարինել որակավորված են բառերով.

16. Նախագծի N 1 հավելվածի 40-րդ կետի պետք է ներառի բառերը փոխարինել ներառում է բառերով.
17. Նախագծի N 1 հավելվածի 44-րդ կետը անհրաժեշտ է հստակեցնել, քանի որ նշված ձևակերպման դեպքում չափման միջոցի ստուգաչափման իրավունքի գործողության ժամկետի երկարացման գործընթացը հավասարեցվում է չափման միջոցի ստուգաչափման իրավունքի տրամադրման գործընթացի հետ, այն պարագայում երբ ստուգաչափման իրավունքի գործողության ժամկետի երկարացման գործընթացը պետք է լինի ավելի պարզեցված, հաշվի առնելով որ արդեն իսկ կատարված են ստուգաչափման իրավունքի տարամադրման համար անհրաժեշտ գործողությունները.
18. Նախագծի N1 հավելվածի 47-րդ կետով սահմանված չափման միջոցի ստուգաչափման իրավունքի կասեցման համար սահմանված «3 ամիս ժամկետով» բառերից առաջ առաջարկում եմ լրացնել «մինչև» բառը կամ նախատեսել մինչև 3 ամիսը խախտումները վերացնելու դեպքում կասեցումը դադարեցնելու հնարավորություն, քանի որ բացասական եզրակացության համար հիմք հանդիսացած հանգամանքների առանձնահատկությունից ելնելով, յուրաքանչյուր խախտման վերացման համար կարող է պահանջվել տարբեր ժամանակահատված:
	Ընդունվել է

Ընդունվել է

Ընդունվել է
Ընդունվել է

Ընդունվել է

Ընդունվել է

7-18 կետերով ներկայացված առաջարկությունները հանվել են, կատարվել է վերահամարակալում


	Կատարվել է համապատասխան փոփոխություն

Կատարվել է համապատասխան փոփոխություն

Կետը հանվել է
Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն



	8.
	ՀՀ արդարադատության նախարարություն, 

թիվ 01/14/6957-15, 11.06.2015թ.
	1/ Նախագծով հաստատվող հավելվածի 9-րդ կետի 2-րդ ենթակետի ա. պարբերությունում «իրավաբանական անձանց պետական գրանցման» բառերից հետո անհրաժեշտ է լրացնել «համարը,» բառը՝ նկատի ունենալով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի պահանջները:
  2/ Նախագծի հավելվածով հաստատվող հայտում «հասցե» բառն անհրաժեշտ է փոխարինել  «գտնվելու վայրը» բառերով՝ հիմք ընդունելով Հայաստանի Հանրապետության քաղաքացիական օրենսգրքի և «Իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի պահանջները:
3. Հավելվածի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով, իսկ «պայմանները և պահանջները:» բառերը փոխարինել «պայմանների և պահանջների հետ կապված հարաբերությունները:» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:
4. Հավելվածի 12-րդ և 16-րդ կետերում միաժամանակ օգտագործվում են «փորձագիտական քննություն» և «փորձաքննություն» հասկացությունները: Անհրաժեշտ է խմբագրել հիշյալ կետերը և ապահովել միատեսակ հասկացության կիրառումը՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 4-րդ մասի դրույթները:
	1-2 կետերով ներկայացված առաջարկությունները  հանվել են, կատարվել է վերահամարակալում
Ընդունվել է

Ընդունվել է


	Կատարվել է համապատասխան փոփոխություն

Կատարվել է համապատասխան փոփոխություն



	9.
	ՀՀ ԿԱ Միջուկային անվտանգության կարգավորման պետական կոմիտե,

Թիվ 05-մ-96, 02.07.2015թ.
	Առարկություններ և առաջարկություններ չկան
	
	

	10.
	ՀՀ տարածքային կառավարման և արտակարգ իրավիճակների նախարարություն,

Թիվ 1/06.3/9401-15, 08.07.2015թ.
	«Իրավաբանական անձանց ստուգաչափման իրավունքի տրամադրման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) հավելվածի 1-ին կետի «սույն կարգով կարգավորվում են» բառերը առաջարկում ենք փոխարինել «սույն կարգով սահմանվում են» բառերով, նկատի ունենալով այն հանգամանքը, որ իրավաբանական անձանց չափումների միասնականության ապահովման բնագավառում չափման միջոցի ստուգաչափման իրավունքի տրման պայմանների և պահանջների հետ կապված հարաբերությունները առկա չեն և սահմանվելու են սույն կարգով, իսկ կարգավորումն ավելի ստույգ վերաբերում է այն իրավահարաբերություններին, որոնք առկա են և պետք է կարգավորվեն որևէ իրավական ակտով:
2. Նախագծի հավելվածի 3-րդ կետում «ունեն» բառը փոխարինել «մատուցում են»  բառերով, «չափագիտական ծառայություն»  բառերից հետո լրացնել «ունեն» բառը, իսկ «խնդրանքով» բառը փոխարինել «միջնորդությամբ»  բառով: 
3. Նախագծի հավելվածի 11-րդ կետը նպատակահարմար է շարադրել հետևյալ խմբագրությամբ.


«11. Չափագիտության լիազոր մարմինը, ուսումնասիրելով իրավաբանական անձի կողմից ներկայացրած հայտի և ուղեկցող փաստաթղթերի օրինականությունն ու  ամբողջականությունը, թերություններ չհայտնաբերելու դեպքում ընդունում և համապատասխան գրանցում է կատարում»:
4.Նախագծի հավելվածի 14-րդ կետում «պակաս փաստաթղթերը համալրելու նպատակով» բառերը փոխարինել «համապատասխան թերությունները վերացնելու համար»  բառերով:
5. Նախագծի հավելվածի 23-րդ կետում «գրությամբ» բառն առաջարկում ենք փոխարինել «կողմից կից նամակով» բառերով:
6. Նախագծի 24-րդ կետում  «վերաբերյալ» բառից հետո լրացնել «հայտը ներկայացնելուց հետո»  բառերը:

7. Նախագծի հավելվածի 25–րդ կետը առաջարկում ենք շարադրել հետևյալ խմբագրությամբ.


«25. Չափման միջոցի ստուգաչափման իրավունքի տրման հայտի մերժման պատճառաբանված որոշումը չափագիտության լիազոր մարմինը հայտատուին է հանձնում որոշումը կայացնելու օրվանից 3 աշխատանքային օրվա ընթացքում»:


8. Նախագծի հավելվածի 44-րդ կետը նպատակահարմար է շարադրել հետևյալ խմբագրությամբ.

«44. Իրավաբանական անձի ստուգաչափման աշխատանքների թերությունների վերաբերյալ բողոքները քննում է չափագիտության լիազոր մարմինը և արդյունքում կազմված բացասական եզրակացության դեպքում սահմանում է եռամսյա ժամկետ` առկա թերությունները վերացնելու  համար»:
	Չի ընդունվել
Ընդունվել է մասամբ
3-8 կետերով ներկայացված առաջարկությունները հանվել են, կատարվել է վերահամարակալում 

	Նպատակահարմար չէ սահմանվում են բառերով կարգավորվում են բառերի փոխարինումը, հաշվի առնելով այն, որ կարգով կարգավորվում են հարաբերությունները իրավունքի տրման պայմանների և պահանջների հետ կապված հարաբերությունները
Կատարվել է մասնակի փոփոխություն, քանի որ «ունեն» բառի փոխարինումը «մատուցում են»  բառերով նպատակահարմար չէ


	11.
	ՀՀ կառավարության աշխատակազմի 

 իրավաբանական վարչություն
	1. Նախագծի 9-րդ կետում հստակ սահմանված չէ, թե ներկայացվող փաստաթղթերը ով և ինչ կարգով է գնահատելու: Այդ առումով, անհրաժեշտ է սահմանել փաստաթղթերի գնահատման չափանիշներ: 
2. Նախագծի 9-րդ կետի 8-րդ ենթակետում հղում է կատարված նախագծի 40-րդ կետին, մինչդեռ 40-րդ կետում ստուգաչափման աշխատանքներ կատարելու անհրաժեշտ փաստաթղթեր նախատեսված չեն: Բացի այդ, 9-րդ կետում նախատեսված է մի շարք փաստաթղթերի ներկայացում, սակայն նման փաստաթղթերի ներկայացման պահանջ նախատեսված չէ «Չափումների միասնականության ապահովման մասին» ՀՀ օրենքով՝ նկատի ունենալով, որ «Իրավական ակտերի» մասին ՀՀ օրենքի 9-րդ հոդվածի 4.1-րդ մասի՝ ֆիզիկական կամ իրավաբանական անձանց` օրենքով նախատեսված իրավունքների կամ պարտականությունների իրականացումը կանոնակարգող կանոններ, կարգեր կամ տեխնիկական նորմեր (քաղաքաշինական, սանիտարական, հակահրդեհային, հաշվապահական հաշվառման, ստանդարտացման և այլն) օրենքով ուղղակիորեն նախատեսված դեպքերում և սահմաններում կարող են նախատեսվել իրավական այլ ակտերով, որոնք չեն կարող պարունակել իրավունքների նոր սահմանափակումներ կամ պարտականություններ:

3.Նախագծի 10-րդ կետում սահմանվում է, որ հայտի  և ուղեկցող փաստաթղթերի օրինականությունն ու ամբողջականությունը չպահպանելու դեպքում հայտը գրավոր վերադարձնում են հայտատուին, մինչդեռ նշյալ կետը հակասում է «Վարչարարության հիմունքների և վարչական վարույթի մասին» ՀՀ օրենքի 41-րդ հոդվածին, համաձայն որի վարչական մարմինը պարտավոր է այդ փաստաթղթերը ներկայացնողների ուշադրությունը հրավիրել դրանց վրա՝ շտկելու նպատակով, ինչպես նաև նրանց ներկայությամբ, ինքնուրույն ուղղել ներկայացված փաստաթղթերում առկա ակնհայտ սխալները, վրիպակները:  

4.Նախագծի 4-րդ գլուխն անհրաժշետ է ամբողջությամբ խմբագրել՝ նախատեսելով բացասական եզրակացություն տալու հիմքերը, բացի այդ անհրաժեշտ է նկատի ունենալ, որ «Վարչարարության հիմունքների և վարչական վարույթի մասին» ՀՀ օրենքի 46-րդ հոդվածի համաձայն՝ վարչական վարույթի առավելագույն ժամկետը 30 օր է: Այդ առումով անհրաժեշտ է խմբագրել նախագծի ժամեկետները:
5.Նախագծի 6-րդ գլուխն անհրաժեշտ է խմբագրել, նկատի ունենալով, որ չափագիտական ապահովվածության փորձաքննության եզրակացությունը տրվում է մասնագիտական հանձնաժողովի կողմից: Բացի այդ, հիմնավորված չէ, թե ինչ հիմքով կարող է մասնագետների կողմից տրված դրական կամ բացասական եզրակացությունը մերժել կամ հակառակը:

6.Նախագծի 24-րդ կետն անհրաժեշտ է հանել՝ հիմք ընդունելով, որ պատասխանատվություն կարող է սահմանվել բացառապես օրենքով «Իրավական ակտերի մասին» ՀՀ օրենքի 68-րդ հոդված:
7.Նախագծի 26-րդ կետում անհրաժեշտ է հստակեցնել, թե ինչ է «որակի կառավարման համակարգ»-ը, բացի այդ անհրաժեշտ է նկատի ունենալ, որ «Չափումների միասնականության մասին» ՀՀ օրենքով նման պահանջ նախատեսված չէ:    

8.Նախագծի 41-րդ կետում հղում է կատարված նախագծի 43-րդ կետին, այն ինչ նախագծում 43-րդ կետ չկա:

9.Բողոքների քննության կարգը սահմանվում է «Վարչարարության հիմունքների և վարչական վարույթի մասին» ՀՀ օրենքով, այդ կապակցությամբ առաջարկում ենք նախագծի 40-րդ կետը հանել կամ խմբագրել: 


	Նշված կետերը խմբագրվել են, կատարվել է վերահամարակալում 


	

	12.
	ՀՀ արդարադատության նախարարություն,

Թիվ 01/14/2355-16, 03.03.2016թ.

	-Նախագծով հաստատվող հավելվածի 3-րդ կետի համաձայն` հայտատուն չափագիտության լիազոր մարմնի կողմից սահմանված հայտի և փորձաքննության ենթակա փաստաթղթերի լրակազմին համապատասխան հայտ է ներկայացնում չափագիտության լիազոր մարմնին: Մինչդեռ ՀՀ Սահմանադրության 6-րդ հոդվածի 2-րդ մասի համաձայն` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել  ընդունելու ենթաօրենսդրական նորմատիվ իրավական ակտեր: Այսինքն` տվյալ դեպքում լիազոր մարմինը կարող է սահմանել հայտի ձև միայն այն դեպքում, եթե նման լիազորությունը վերջինիս տրված է օրենքով:

-Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես` նախագծի 2-րդ կետում «տասներորդ օրվանից» բառերն անհրաժեշտ է փոխարինել «տասներորդ օրը» բառերով`  նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի դրույթները:

-Նախագծում անհրաժեշտ բոլոր հարցերը կարգավորված չեն: Այսպես`   հավելվածի 6-րդ կետի համաձայն` չափման միջոցների ստուգաչափման իրավունքի տրամադրման գործընթացը սկսում է չափագիտության լիազորված մարմնի կողմից հաստատված չափման միջոցների ստուգաչափման աշխատանքներ կատարելու իրավունքի ձեռքբերման վերաբերյալ հայտի և փորձաքննության ենթակա փաստաթղթերի ներկայացմամբ և իրականացվում է չափագիտության լիազորված մարմնի կողմից սահմանված չափման միջոցների ստուգաչափման կազմակերպման և իրականացման կարգին համապատասխան: Այս առումով հարկ ենք համարում նշել, որ տվյալ դեպքում նախագծում բացակայում են անհրաժեշտ փաստաթղթերի ցանկը սահմանող դրույթներ, բացի այդ պարզ չէ, թե չափագիտության լիազորված մարմնի կողմից սահմանված չափման միջոցների ստուգաչափման կազմակերպման և իրականացման որ կարգի մասին է խոսքը: 
-Պարզ չեն նաև ստուգաչափման իրավունքի տրամադրման գործընթացի տևողությունը և չափագիտական ծառայությանը ներկայացվող պահանջները: Այսինքն՝ վերոհիշյալ դրույթներում առկա են նաև Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 5-րդ և 6-րդ ենթակետերով նախատեսված կոռուպցիոն գործոնները, որոնք դրսևորվում են կարգավորման բացերի և վարչական ընթացակարգերի բացակայությամբ: Տվյալ դեպքում կարգավորման բացերի և վարչական ընթացակարգերի բացակայությունն արտահայտվում է ընթացակարգային նորմերի` գործողությունների իրականացման հստակ կարգի և ժամկետների բացակայությամբ: Այդ առումով անհրաժեշտ է նախատեսել այն բոլոր փաստաթղթերի ցանկը, որի հիման վրա լիազոր մարմինն ուսումնասիրում է հայտատուի ներկայացրած հայտը և իրականացնում դրան հաջորդող բոլոր գործընթացներն, ինչպես նաև անհրաժեշտ է սահմանել ստուգաչափման իրավունքի տրամադրման գործընթացի հստակ տևողությունը:
-Հավելվածի 11-րդ և 12-րդ կետերի համաձայն` չափագիտության լիազոր մարմնի ղեկավարը ստեղծում է չափագիտական փորձաքննություն իրականացնող հանձնաժողով, որի կողմից իրականացվում է նրա չափագիտական ապահովվածության փորձաքննություն: Մինչդեռ նախագծում անհրաժեշտ է հստակ սահմանել հանձնաժողովի լիազորությունների շրջանակը, ինչպես նաև աշխատակարգին վերաբերող դրույթները: 
-Հավելվածի 12-ից 14-րդ կետերում անհրաժեշտ է նաև հստակ սահմանել դրական և բացասական  եզրակացություն տալու, ինչպես նաև հայտը մերժելու հիմքերը:
	Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է

	Կատարվել է համապատասխան փոփոխություն
Կատարվել է համապատասխան փոփոխություն
Լիազորված մարմնի կողմից սահմանված չափման միջոցների ստուգաչափման կազմակերպման և իրականացման կարգը սահմանված է ՀՀ էկոնոմիկայի նախարարի 2013թ. փետրվարի 14-ի թիվ 104-Ն հրամանով:
Պահանջվող փաստաթղթերը սահմանվել են կարգի 7-րդ կետով։
Կատարվել է համապատասխան փոփոխություն
Կատարվել է համապատասխան փոփոխություն
Կատարվել է համապատասխան փոփոխություն



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ԱՐԾՎԻԿ ՄԻՆԱՍՅԱՆ
Ստանդարտացման, չափագիտության  և 

տեխնիկական կանոնակարգման վարչություն, 

Կատարող` Անի Օբոսյան
011 597166 


